
“Ang mga tinatawag na “masasamang espiritu” ay hindi mga espiritu ng mga namatay, kundi ng

mga masasamang anghel, mga sugo ni Satanas. Ang sinaunang idolatriya, na gaya ng ating

nakita, ay kinabibilangan ng pagsamba sa mga patay at ng huwad na pakikipag-ugnayan sa

kanila. Ito ay ipinahayag sa Bibliya bilang pagsamba sa mga demonyo. Binalaan ng apostol na si

Pablo ang kanyang mga kapatid laban sa anumang pakikilahok sa idolatriya ng mga nakapalibot

na mga pagano, na sinasabi: “Ang mga bagay na inihahain ng mga Gentil, ay kanilang inihahain sa

mga demonio, at hindi sa Dios: at di ko ibig na kayo'y mangagkaroon ng pakikipagkaisa sa mga

demonio.” (1 Corinto 10:20). Ang salmista, nang magsalita patungkol sa Israel, ay nagsabi na

“kanilang inihain ang kanilang mga anak na lalaki at babae sa mga demonyo,” at sa kasunod na

talata ay ipinaliwanag na kanilang inihain sila “sa mga diyus-diyosan ng Canaan.” (Awit 106:37, 38).

Sa kanilang inaakalang pagsamba sa mga namatay na tao, ang totoo’y sinasamba nila ang mga

demonyo. (PP 685.4)

Ang makabagong espiritismo, na nakasalig sa parehong pundasyon, ay isa lamang pagbabalik sa

bagong anyo ng pangkukulam at pagsamba sa demonyo na noon pa’y kinondena at ipinagbawal

ng Dios. Ito ay hinulaan sa Kasulatan, na nagsasaad na “Sa mga huling panahon ang iba'y

magsisitalikod sa pananampalataya, at mangakikinig sa mga espiritung mapanghikayat at sa mga

aral ng mga demonio.” (1 Timoteo 4:1).

Sa kanyang ikalawang sulat sa mga taga-Tesalonica, itinuro ni Pablo ang isang natatanging gawain

ni Satanas sa espiritismo bilang isang pangyayari na magaganap bago mismo ang ikalawang

pagparito ni Cristo. Sa pagsasalita tungkol sa pagbabalik ni Cristo, kanyang ipinahayag na ito ay

“Ayon sa paggawa ni Satanas na may buong kapangyarihan at mga tanda at mga

kahangahangang kasinungalingan,.” (2 Tesalonica 2:9). (PP 686.1)

Talatang Sauluhin:

“ Ang gumagawa ng kasalanan ay sa diablo; sapagka't buhat pa nang pasimula ay

nagkakasala ang diablo. Sa bagay na ito'y nahayag ang Anak ng Dios, upang iwasak ang

mga gawa ng diablo..” KJV – 1 Juan 3:8

Isang Anghel na Naantala

“Habang si Satanas ay nagsisikap na impluwensyahan ang pinakamataas na kapangyarihan sa

kaharian ng Medo-Persia upang ipakita ang hindi pagkiling sa bayan ng Diyos, ang mga anghel

naman ay kumikilos para sa kapakanan ng mga itinapon. Ang labanan ay isa na ikinapukaw ng

pansin ng buong langit. Sa pamamagitan ng propetang si Daniel, binibigyan tayo ng isang sulyap

sa makapangyarihang pakikibakang ito sa pagitan ng mga puwersa ng kabutihan at kasamaan. Sa

loob ng tatlong linggo, si Gabriel ay nakipaglaban sa mga kapangyarihan ng kadiliman, sinisikap

na pigilan ang impluwensyang kumikilos sa isipan ni Ciro; at bago natapos ang tunggalian, si

Cristo Mismo ay dumating upang tulungan si Gabriel. Ipinahayag ni Gabriel, “Nguni't ang prinsipe

ng kaharian ng Persia ay nakipagpunyagi sa akin na dalawang pu't isang araw; nguni't, narito, si

Miguel ay isa sa mga punong prinsipe, dumating upang tulungan ako: at ako'y natira doon na

kasama ng mga hari sa Persia.” Daniel 10:13. Ang lahat ng magagawa ng langit para sa bayan ng

Diyos ay ginawa na. Sa wakas, natamo ang tagumpay; ang mga puwersa ng kaaway ay napigilan

sa lahat ng araw ni Ciro at maging sa lahat ng araw ng kanyang anak na si Cambyses, na naghari

nang halos pito at kalahating taon. (PK 571.2)

Sa mga Kasulatang ito, ipinakikita sa atin ang mga eksena sa hukuman ng langit. Ang mga anghel

na may pinakamataas na ranggo sa kaharian ng Diyos ay inilalarawan bilang may malasakit sa

mga gawain ng sangkatauhan. Parehong mabuti at masamang mga anghel ay may aktibong

papel sa mga bagay na may kinalaman sa mga kaharian sa mundo. (18LtMs, Ms 95, 1903, par. 4)

Pinagpakumbaba ni Daniel ang kanyang kaluluwa sa harapan ng Dios. Ang kanyang taimtim na

panalangin ay nagpakilos ng isang makapangyarihang anghel mula sa langit upang dumating at

bigyang-tulong siya. Ngunit ang mga pwersang sataniko ay kumikilos upang impluwensyahan ang

isipan ng hari ng Persia, upang pigilan siya sa paggawa ng mga bagay na sasagot sa panalangin ni

Daniel. Si Miguel Mismo—ang Pinuno ng mga Anghel—ay dumating upang tulungan si Gabriel.

(18LtMs, Ms 95, 1903, par. 5)

Pinighati ni Daniel ang kanyang kaluluwa sa harap ng Diyos. Ang kanyang taimtim na panalangin

ay nagbunsod sa isang makapangyarihang anghel mula sa langit upang dumating at siya’y

tulungan. Subalit ang mga puwersa ni Satanas ay gumagawa sa isipan ng hari ng Persia upang

pigilan siya, kung maaari, na gawin ang gawaing tutugon sa panalangin ni Daniel. Si Miguel Mismo

—ang Arkanghel—ay dumating upang tulungan si Gabriel?’” (18LtMs, Ms 95, 1903, par. 6)

Isang katulad na tagpo ng labanan ang inilalarawan sa ikatlong kabanata ng Zacarias: “At ipinakita

niya sa akin si Josue na pangulong saserdote na nakatayo sa harap ng anghel ng Panginoon, at si

Satanas na nakatayo sa kaniyang kanan upang maging kaniyang kaaway. At sinabi ng Panginoon

kay Satanas, Sawayin ka nawa ng Panginoon, Oh Satanas; oo, ang Panginoon na pumili ng

Jerusalem ay sumaway nawa sa iyo: di baga ito'y isang dupong na naagaw sa apoy?”. (18LtMs, Ms

95, 1903, par. 9)

Basahin ang Daniel 10:1–14, na may espesyal na pansin sa mga talata 12, 13. Ano ang

itinuturo sa atin ng mga talatang ito na kaugnay ng pangsansinukob na tunggalian? Ano ang

pagkaunawa mo sa anghel na isinugo ng Diyos na "hinadlangan" ng dalawampu't isang araw

?

Ang Dragon ng Apocalipsis

“Ang hanay ng propesiya kung saan matatagpuan ang mga simbolong ito ay nagsisimula sa

Apocalipsis 12, kung saan inilalarawan ang dragon na nagsikap na puksain si Cristo sa Kaniyang

kapanganakan. Ang dragon ay sinasabing si Satanas (Apocalipsis 12:9); siya ang nag-udyok kay

Herodes upang ipapatay ang Tagapagligtas. Ngunit ang pangunahing kasangkapan ni Satanas sa

paglaban kay Cristo at sa Kaniyang bayan noong unang mga siglo ng Kristiyanismo ay ang

Imperyong Roma, kung saan ang paganismo ang nangingibabaw na relihiyon. Kaya’t bagama’t

ang dragon, sa pangunahing kahulugan, ay kumakatawan kay Satanas, sa pangalawang

kahulugan, ito rin ay sagisag ng paganong Roma.. GC 438.2

“Sa kabanata 13 (talata 1-10) ay inilalarawan ang isa pang hayop, “katulad ng isang leopardo,” na

binigyan ng dragon ng “ibinigay sa kaniya ng dragon ang kaniyang kapangyarihan, at ang

kaniyang luklukan, at dakilang kapamahalaan.” Ang sagisag na ito, na pinaniniwalaan ng

karamihan sa mga Protestante, ay kumakatawan sa kapapahan, na siyang humalili sa

kapangyarihan, luklukan, at awtoridad na dating hawak ng sinaunang Imperyong Roma. Tungkol

sa hayop na tulad ng leopardo, sinasabi: “At binigyan siya ng isang bibig na nagsasalita ng

malalaking bagay at mga kapusungan... At binuka niya ang kaniyang bibig sa mga kapusungan

laban sa Dios, upang pusungin ang kaniyang pangalan, at ang kaniyang tabernakulo, gayon din

naman ang mga nananahan sa langit. At ipinagkaloob sa kaniya na makipagbaka sa mga banal, at

pagtagumpayan sila; at binigyan siya ng kapamahalaan sa bawa't angkan at bayan at wika at

bansa.” Ang propesiyang ito, na halos kapareho ng paglalarawan sa maliit na sungay sa Daniel 7,

ay hindi mapag-aalinlanganan na tumutukoy sa kapapahan.” GC 439.1

“At sila'y nangagsisamba sa dragon, sapagka't ibinigay niya ang kaniyang kapamahalaan sa

hayop; at nangagsisamba sa hayop, na nangagsasabi, Sino ang kagaya ng hayop? at sinong

makababaka sa kaniya?” (Apoc. 13:4.) Maaaring itanong, Paano nagagawang sambahin ng mga

nagpapakilalang Kristiyano ang dragon? Ang sagot ay malinaw, at ang pagsamba sa dragon ay

madaling makita. Ang kasalukuyang sistema ng pagsamba ng mga tinatawag na Kristiyanong

institusyon ay walang alinlangan na pagano. Ang pangingilin ng Linggo, Pasko, at Pasko ng

Pagkabuhay, at iba pa, ay nagmula sa sinaunang Babilonia, mula sa dating relihiyong pagano na

nagpaparangal sa diyos ng araw. Sa makabagong panahon, inaangkin ng mga Kristiyano na

pinararangalan nila ang Kataas-taasang Diyos gamit ang mga kaugaliang pagano, at tinatawag

itong “Mga Doktrinang Kristiyano.” Ang Protestantismo ay humahawak din sa mga paganong

kapistahang ito gaya ng linta na nakadikit sa katawan. Kung paanong hinihigop ng isang linta ang

dugo nang hindi namamalayan na ang kaniyang kasiyahan ang magdadala sa kaniya sa

kapahamakan, gayundin ang ginagawa ng mga Protestante sa kanilang mga pagdiriwang na may

pinagmulan sa paganismo, na anupa’t kinakaladkad pa ang pangalan ni Cristo sa mga ito. Tunay

na isang paglapastangan! Alam ito ng bawat mag-aaral ng kasaysayan, at gayundin ng bawat

masigasig na mag-aaral ng Biblia, na ang mga tinatawag na Kristiyanong kapistahan na ito ay

hindi ayon sa Biblia at hindi tunay na Kristiyano. Kung ang mga kaugaliang ito ay tunay na

Kristiyano o maka-Biblia, tiyak na nabanggit sana ang mga ito sa Kasulatan. Ngunit yamang wala

ang mga ito sa Salita ng Diyos, higit na mabuting iwanan na lamang ng mga Kristiyano ang mga

ito, baka sila ay mahulog sa pagsamba sa dragon..

Si Jeremias, na nakatanaw sa panahong ito ng pagtalikod sa tunay na pananampalataya, ay

nagsabi: “Ganito ang sabi ng Panginoon, Huwag kayong matuto ng lakad ng mga bansa, at huwag

kayong manganglupaypay sa mga tanda ng langit; sapagka't ang mga bansa ay

nanganglulupaypay sa mga yaon. Sapagka't ang mga kaugalian ng mga bayan ay walang

kabuluhan: sapagka't may pumuputol ng punong kahoy sa gubat, na siyang gawa ng mga kamay

ng manggagawa sa pamamagitan ng palakol. Kanilang ginagayakan ng pilak at ng ginto; kanilang

ikinakapit ng mga pako at ng mga pamukpok, upang huwag makilos.” (Jer. 10:2-4.) Bagama’t

sinasabi sa Salita ng Diyos, “Huwag kayong matuto ng lakad ng mga bansa,” ang mga

nagpapakilalang ministro ng ebanghelyo ay pumuputol ng isang punong kahoy mula sa

kagubatan at ginagayakan ito ng pilak at ginto, at pagkatapos ay tinatawag itong “Puno ng

Kapaskuhan.” Anong mas matinding paglapastangan ang magagawa ng isang tao? Ang mga

ministro at tagapagturo ng relihiyon ba ay walang kamalayan sa mga bagay na ito? Sinabi ni

Jesus, “Ang Dios ay Espiritu: at ang mga sa kaniya'y nagsisisamba ay kinakailangang magsisamba

sa espiritu at sa katotohanan.” 

Basahin ang Apocalipsis 13:1–8. Ano ang ipinapakita nito tungkol sa lawak ng nasakupan ng

dragon?

Ang Kalagayan ni Job

Dito ay inilalarawan ang dalawang magkaibang “pagtatapon.” Pansinin na sa unang pagkakataon,

hinila ng dragon ang mga anghel gamit ang kaniyang buntot. Ngunit maaaring itanong, bakit

hindi gamit ang kaniyang mga pangalmot? – Sapagkat kung gayon, mali itong magpapahiwatig na

natalo ni Satanas ang Panginoon at dahil dito ay napilitang bumagsak mula sa langit ang ikatlong

bahagi ng mga anghel. Ngunit yamang hinila niya sila gamit ang kaniyang buntot, ang tunay na

kahulugan nito ay malinaw – na ang ikatlong bahagi ng mga anghel ay kusang-loob na sumunod

sa kaniya. Kumapit sila sa kaniyang buntot, sa madaling salita, habang pinangungunahan niya

sila. “Tinalikuran nila ang Ama at ang Kaniyang Anak, at nakipagkaisa sa pasimuno ng pag-aalsa.”

– Testimonies, Vol. 3, p. 115. Pinaniwala ng dragon ang mga anghel, at sumunod sila sa kaniya

mula sa langit patungo sa lupa, kung saan hinangad niyang wasakin si Cristo.

Ang pangyayaring ito sa talata 4, kung saan kinaladkad ng dragon ang mga bituin, ay naganap

bago ang insidente sa talata 9, kung saan inihagis ng Panginoon ang dragon. Ang una ay naganap

bago ipanganak ang Panginoon, at ang huli ay pagkatapos ng Kaniyang muling pagkabuhay. Ito ay

malinaw sa mga sumusunod na pahayag:

Noong panahon ni Job, si Satanas ay may access pa rin sa langit, sapagkat sinasabi sa atin na “…

Isang araw nga nang ang mga anak ng Dios ay magsiparoon na magsiharap sa Panginoon, na si

Satanas ay naparoon din naman na kasama nila. At sinabi ng Panginoon kay Satanas, Saan ka

nanggaling? Nang magkagayo'y sumagot si Satanas sa Panginoon, at nagsabi, Sa pagpaparoo't

parito sa lupa, at sa pagmamanhik manaog doon..." Job 1:6, 7 .

Si Satanas ay hindi agad itinapon mula sa langit matapos siyang maghimagsik, o kahit noong

tinukso niya sina Adan at Eva na magkasala. Bagkus, ito ay naganap pagkatapos ng panahon ni

Job. Upang matukoy kung kailan ito nangyari, basahin natin ang Apocalipsis 12:13: “At nang

makita ng dragon na siya'y inihagis sa lupa, ay inusig niya ang babaing nanganak ng sanggol na

lalake.” Kaya’t siya ay itinapon bago niya sinimulang usigin ang iglesia. Ginawa niya ito noong “

isang malaking paguusig laban sa iglesia na nasa Jerusalem; at silang lahat ay nagsipangalat sa

lahat ng mga dako ng Judea at Samaria, maliban na sa mga apostol.” Gawa 8:1. Ang katotohanang

ito ay muling pinagtibay ng Espiritu ng Propesiya:

Matagumpay na umakyat ang Panginoon patungo sa Diyos at sa Kaniyang luklukan. “…naroroon

silang lahat upang salubungin ang Manunubos. Sabik silang ipagdiwang ang Kaniyang tagumpay

at luwalhatiin ang kanilang Hari… Inihaharap Niya sa Diyos ang unang bunga, yaong mga muling

nabuhay na kasama Niya bilang mga kinatawan ng lubhang karamihan na magmumula sa

libingan sa Kaniyang ikalawang pagparito…. Narinig ang tinig ng Diyos na nagpapahayag na ang

katarungan ay nasapatan na. Si Satanas ay nalupig. Ang mga nagpakapagod at nakipaglaban para

kay Cristo sa lupa ay ‘tinanggap na Minamahal.’ Sa harapan ng mga anghel sa langit at ng mga

kinatawan ng hindi nahulog na mga mundo, sila ay idineklarang matuwid..

“Nakita ni Satanas na ang kaniyang panlilinlang ay naisiwalat. Ang kaniyang pamamahala ay

nahayag sa harapan ng mga hindi nahulog na mga anghel at ng buong sansinukob. Ipinakita niya

ang kaniyang sarili bilang isang mamamatay-tao. Sa pamamagitan ng pagbubo ng dugo ng Anak

ng Diyos, tuluyan niyang iniwalay ang kaniyang sarili mula sa pagkahabag ng mga makalangit na

nilalang. Mula noon, ang kaniyang gawain ay naging limitado. Anumang anyo ang kaniyang akuin,

hindi na niya maaaring hintayin ang mga anghel habang bumababa sila mula sa makalangit na

hukuman upang akusahan sa harapan nila ang mga kapatid ni Cristo na sila'y nadungisan ng

kasalanan at kasamaan. Ang huling ugnayan ng pakikiramay sa pagitan ni Satanas at ng

makalangit na mundo ay tuluyan nang naputol.”– The Desire of Ages , pp. 833, 834, 761. 

Basahin ang Job 1:1–12 at Job 2:1–7. Anong mga prinsipyo ng dakilang labanan ang

inihahayag dito ?

Ang (Pansamantalang) Pinuno ng Sanlibutang Ito

“Ngayon ang paghatol sa sanglibutang ito: ngayon ang prinsipe ng sanglibutang ito ay palalayasin.

At ako, kung ako'y mataas na mula sa lupa, ang lahat ng mga tao ay palalapitin ko sa akin din.

Datapuwa't ito'y sinabi niya, na ipinaaalam kung sa anong kamatayan ang ikamamatay niya.” Ito

ang krisis ng sanlibutan. Kung Ako ang magiging pampalubag-loob para sa mga kasalanan ng tao,

ang sanlibutan ay magliliwanag. Ang pagkakagapos ni Satanas sa mga kaluluwa ng tao ay

mapuputol. Ang sinirang imahe ng Diyos sa sangkatauhan ay muling ipapanumbalik, at ang

pamilya ng mga mananampalataya ay magmamana sa wakas ng tahanang makalangit. Ito ang

bunga ng kamatayan ni Cristo. Ang Tagapagligtas ay napunta sa malalim na pagninilay sa tagpo

ng tagumpay na ipinakita sa Kanya. Nakikita Niya ang krus—ang malupit at kahiya-hiyang krus—

kasama ang lahat ng kasindak-sindak nitong kapighatian, na nagliliwanag sa kaluwalhatian. DA

625.4

“Ngunit ang gawain ng pagtubos sa tao ay hindi lamang ang natupad sa krus. Ipinakita sa

sansinukob ang pag-ibig ng Diyos. Ang prinsipe ng sanlibutan ay pinalayas. Ang mga paratang na

ibinintang ni Satanas laban sa Diyos ay napabulaanan. Ang pag-alipustang ibinato niya sa langit

ay tuluyang inalis. Maging ang mga anghel, pati na rin ang mga tao, ay nahikayat sa Manunubos. "

At ako, kung ako'y mataas na mula sa lupa, ang lahat ng mga tao ay palalapitin ko sa akin din.” DA

626.1

Sa salitang ito sumandig si Jesus, at hindi Niya binigyan si Satanas ng kahit anong pagkakataon.

Nang ang huling mga hakbang ng Kanyang pagpapakababa ay nalalapit na, nang ang

pinakamalalim na dalamhati ay bumalot sa Kanyang kaluluwa, sinabi Niya sa Kanyang mga

alagad, " sapagka't dumarating ang prinsipe ng sanglibutan: at siya'y walang anoman sa akin." "

ang prinsipe ng sanglibutang ito ay hinatulan na. Ngayon ang prinsipe ng sanglibutang ito ay

palalayasin.." (Juan 14:30; 16:11; 12:31). Sa Kanyang propetikong paningin, nakita ni Cristo ang

mga pangyayari sa Kanyang huling matinding pakikibaka. Batid Niya na kapag inihayag Niya ang

mga salitang "Naganap na," magdiriwang ang buong kalangitan. Narinig ng Kanyang pandinig ang

malayong himig at ang mga hiyaw ng tagumpay sa mga hukuman ng langit. Alam Niya na iyon na

ang hudyat ng pagbagsak ng kaharian ni Satanas, at ang pangalan ni Cristo ay ipapahayag mula

sa daigdig hanggang sa daigdig sa buong sansinukob. DA 679.1

Basahin ang Juan 12:31, Juan 14:30, Juan 16:11, 2 Corinto 4:4, at Lucas 4:6. Ano ang itinuturo

ng mga talatang ito tungkol sa pamumuno ng kaaway sa mundong ito ?

Huwebes, Marso 6Huwebes, Marso 6Huwebes, Marso 6Huwebes, Marso 6

Mga Limitasyon at Tuntunin

“Ang siyam na alagad ay patuloy na nag-iisip tungkol sa mapait na katotohanan ng kanilang

pagkabigo; at nang sila'y muling mapag-isa kasama ni Jesus, tinanong nila Siya, “Bakit baga hindi

namin napalabas yaon?” Sumagot si Jesus, “Dahil sa kakauntian ng inyong pananampalataya:

sapagka't katotohanang sinasabi ko sa inyo, Kung magkaroon kayo ng pananampalataya na

kasinglaki ng butil ng binhi ng mostasa, ay masasabi ninyo sa bundok na ito, Lumipat ka mula rito

hanggang doon; at ito'y lilipat; at sa inyo'y hindi may pangyayari. Datapuwa't ang ganito'y hindi

lumalabas kundi sa pamamagitan ng panalangin at ayuno.”

Ang kanilang kawalan ng pananampalataya, na humadlang sa kanila upang magkaroon ng mas

malalim na kaugnayan kay Cristo, at ang kanilang kawalang-ingat sa banal na gawaing

ipinagkatiwala sa kanila, ang naging sanhi ng kanilang pagkabigo sa pakikipaglaban sa mga

kapangyarihan ng kadiliman. DA 429.4

“Ang mga salita ni Cristo tungkol sa Kanyang kamatayan ay nagdulot sa kanila ng kalungkutan at

pag-aalinlangan. At ang pagpili sa tatlong alagad upang samahan si Jesus sa bundok ay

nagpasimula ng panibugho sa puso ng siyam. Sa halip na patibayin ang kanilang

pananampalataya sa pamamagitan ng panalangin at pagbubulay-bulay sa mga salita ni Cristo,

sila ay nagpatuloy sa pag-iisip ng kanilang mga kabiguan at pansariling hinanakit. Sa ganitong

kalagayan ng espirituwal na kadiliman, hinarap nila ang pakikipaglaban kay Satanas. DA 431.1

“Upang magtagumpay sa ganitong pakikibaka, kailangan nilang harapin ang gawain sa ibang

diwa. Ang kanilang pananampalataya ay dapat patatagin sa pamamagitan ng masigasig na

panalangin, pag-aayuno, at pagpapakumbaba ng puso. Kailangan maging walang laman ang sarili

at mapuspos ng Espiritu at kapangyarihan ng Diyos. Tanging ang taimtim at matiyagang

pananalangin, pananampalatayang ganap na nagtitiwala sa Diyos, at isang lubos na

pagpapabanal sa Kanyang gawain ang makapagdudulot ng tulong ng Espiritu Santo sa pakikibaka

laban sa mga pamunuan, laban sa mga kapangyarihan, laban sa mga namamahala ng kadilimang

ito sa sanglibutan, laban sa mga ukol sa espiritu ng kasamaan sa mga dakong kaitaasan. DA 431.2

Basahin ang Marcos 6:5 at Marcos 9:29. Ano ang ipinapakita ng mga talatang ito tungkol sa

kung paano maging ang pagkilos ng Diyos ay maaaring lubos na nauugnay sa mga bagay na

gaya ng pananampalataya at panalangin?

Biyernes, Marso 7Biyernes, Marso 7Biyernes, Marso 7Biyernes, Marso 7

Karagdagang Kaisipan

“Si Satanas, ang pinakadakilang manlilinlang, ay nag-aanyong isang anghel ng liwanag at

lumalapit sa kabataan dala ang kanyang mapanlinlang na tukso. Unti-unti niyang nahihikayat sila

palayo sa landas ng tungkulin. Inilarawan siya bilang isang tagapagparatang, isang manlilinlang,

isang sinungaling, isang tagapahirap, at isang mamamatay-tao. “Ang gumagawa ng kasalanan ay

sa diablo.”

Ang bawat pagsuway ay nagdadala sa kaluluwa sa kahatulan at galit ng Diyos. Ang mga iniisip ng

puso ay nahahayag sa Kanya. Kapag ang maruruming kaisipan ay pinananatili, hindi na

kailangang ipahayag ito sa salita o gawa upang matupad ang kasalanan at dalhin ang kaluluwa sa

kahatulan. Ang kanyang kadalisayan ay nadungisan, at nagtagumpay na ang manunukso.” 4T

